
SCHANTERCHER

E-Borne Parkhaus
Am Parking Hippodrom konnten am Dezember déi éischt 10 Borne fir d’Elektro-

Mobilitéit a Betrib geholl ginn. Domat kann ee säin Elektro-Gefier vun elo un net 

nëmme parken, mee och oplueden. Awer opgepasst: Nom Luede muss d’Gefier 

op eng aner Plaz geréckelt ginn. Déi aner 50 Borne wäerten am Laf vum nächste 

Joer installéiert ginn. 

Sportkomplex rue Merten 
Wéinst enger Waasserinfiltratioun am Buedem no Staarkreen, huet am Septem-

ber ’25 d’Sportshal an der rue Merten missen zougemaach ginn. D’Veräiner hunn 

doropshin den Training an d’Matcher an aner Sportshalen an der Noperschaft ver-

luecht. D’Administration des bâtiments publics huet zesumme mat der Dikricher 

Gemeng di néideg Reparaturaarbechten direkt an Optrag ginn, sou dass d’Sports-

hal schonn den 1. Januar 2026 nees kann a Betrib geholl ginn.

GEMENGEPROJETEN

Prix Patrimoine Naturel 
Säit 1988 vergëtt d’Stad Dikrich e Präis u Privatpersounen oder Veräiner, déi 

sech asetze fir de kommunale Patrimoine ze erhalen oder ze valoriséieren. Dëst 

Joer huet de Gemengerot decidéiert ee Joer iwwert dat anert e Präis fir d’Erhale 

vum natierleche Patrimoine an e Präis fir d’Erhale vum historeschen a kulturelle  

Patrimoine ze verginn. Sou soll 2026 nees e Prix de la Ville de Diekirch pour la 

Conservation du Patrimoine naturel fir d’Joer 2025 iwwerreecht ginn. Interessente 

kënnen hir Kandidatur nach bis den 30. Januar 2026 per Bréif un de Schäfferot 

erareechen. All Detailer fannt Dir ënner follgendem Link: 

diekirch.lu/fr/commune-de-diekirch/guide-citoyen/documents-formulaires

INFORMATIOUN

NEI  �|  Dikrich TV vun elo un och bei der Post an Eltrona 
|  Déi nei Emissioun: All 3. Méindeg vum Mount owes um 19 Auer

NÄCHSTEN DEIWELSELTER (LU FR EN)  |  Mëtt Januar 2026 per Post an op diekirch.lu

VilleDeDiekirch @villedediekirch Dikrich TV

App „Ville de Diekirch“ disponibel op

https://www.facebook.com/VilleDeDiekirch
https://www.instagram.com/villedediekirch
https://www.youtube.com/@DikrichTV
https://diekirch.lu/fr/commune-de-diekirch/mediatheque/newsletter-dikrich
https://apps.apple.com/us/app/ville-de-diekirch/id1437153742
https://play.google.com/store/apps/details?id=lu.apart.diekirch.mobile&hl=fr
www.diekirch.lu/fr/commune-de-diekirch/guide-citoyen/documents-formulaires

De MH[s]D presentéiert:

De Literatur-Mëttwoch 
En Zyklus mat Liesunge vun interessante Lëtzebuerger Auteuren

03.09.25 Monique Feltgen
08.10.25 Samuel Hamen
12.11.25 Emmanuel Bock

03.12.25 Karin Melchert
14.01.26 Jemp Schuster
11.02.26 Roland Meyer

 03.09.25 Monique Feltgen
 08.10.25 Samuel Hamen
 12.11.25 Emmanuel Bock

 03.12.25 Karin Melchert
 14.01.26 Jemp Schuster
 11.02.26 Roland Meyer

Ëmmer an der Aler Kierch zu Dikrich
Owes um 18:00

An Zesummenaarbecht 
mat

Biergerplattform Nordstad 
D’Nordstad huet en oppent Ouer. Op der neier Plattform www.meng.nordstad.lu  

wëll d’Nordstad-Syndikat all interesséiert Leit an d’Decisiounen an déi lokal  

Projete mat abannen. D’Bierger a Biergerinne ginn hei opgeruff sech un 

Enquêten ze bedeelegen, Iddie fir d’Nordstad matzedeelen a sech aktiv an 

zebréngen, fir dass d’Nordstad méi transparent, méi modern a méi no bei de 

Mënsche kann opgestallt ginn. All Meenung zielt – schreift och Dir Iech an a 

gestalt eis Zukunft aktiv mat. 

FESTER & EVENTER

De Literatur-Mëttwoch 
Fir déi fënneft Liesung vum „Literatur-Mëttwoch“, deen d’Stad Dikrich zesumme  

mat der Librairie Zimmer organiséiert, freet sech de Musée d’Histoire[s] Diekirch 

am neie Joer de bekannte Lëtzebuerger Schrëftsteller Jemp Schuster begréissen 

ze kënnen. An der Aler Kierch zu Dikrich liest hien de 14. Januar aus sengem 

Präis gekréinte Buch Béischten vir. 

Erënnerung un d’Massaker vu Sonnenburg 
Den 30. Januar ass mëttes vu 16:00-17:00 Auer an der Porkierch zu Dikrich 

eng feierlich Erënnerungszeremonie fir deenen 90 Jongen ze gedenken, déi an 

der Nuecht vum 30. op den 31. Januar 1945 am KZ Sonnenburg, haut Slonsk a 

Polen, erschoss goufen (https://www.memorialmuseums.org/memorialmuseum/ 

Martyriumsmuseum-Sonnenburg). Dësen Event gëtt vun der „Fédération des  

Enrolés de Force, Victimes du Nazisme“, der Dikricher Amicale „Ons Jongen a 

Meedercher“ an der Gemeng Dikrich zesummen organiséiert.

KLIMANEWS

Gutt Virsätz fir méi Klimaschutz 
D’Enn vum Joer ass de richtegen Zäitpunkt fir sech och nei Ziler a Saache Klima-

schutz ze setzen. Jidder Eenzelne vun eis huet d’Méiglechkeet matzewierken. Hei 

e puer Beispiller wéi Dir mathëllefe kënnt:

Ressourcen  Manner hëtzen, Waasser spueren, keng Liewensmëttel verbëtzelen

Konsum	 �Secondhand- an Upcycling-Produite virzéien am Plaz Neies 

ze kafen

Mobilitéit	 �Den Auto méi dacks stoe loossen a Flugreese vermeiden

Ernärung	 �Regional a saisonal Liewensmëttel akafen, manner Déiere

produkter benotzen

Energie-	 �Den Iwwergang zu erneierbaren Energië wéi Sonn, 

transitioun	 Wand a Waasser ënnerstëtzen.

Mir wënschen Iech  
e glécklecht a gesond Joer 2026 🍀

